
Prakata

Ilmu Qiraat mempunyai hubungan yang kuat dengan al-Quran. Salah
satu cabang ilmu al-Quran yang harus diberi perhatian iaitu berkaitan
dengan kesan penulisan dan penandaan al-Quran itu sendiri kepada giraat.
Sebahagian daripada kita sedia maklum bahawa mushaf yang digunakan
secara rasmi di negara ini ialah Mushaf ‘Uthmani, namun tidak ramai
yang mengetahui sejarah perkembangan dan implikasinya kepada qiraat.
Dalam meneliti manhaj Mushaf Uthmani dan hubungannya dengan qiraat,
apabila mushaf ditandai baris dan titik mengikut riwayat Hafs an ‘Asim
menyebabkan bacaan hanya tertumpu kepada riwayat berkaitan sahaja,
manakala baki riwayat-riwayat lain tidak boleh dibaca. Setelah mushaf
ditandai baris dan titik dengan riwayat Hafs an ‘Asim, terdapat beberapa
kalimah al-Quran yang mempunyai lebih daripada satu ikhtilaf qiraat tidak
dapat dibaca melalui mushaf tersebut. Buku ini membicarakan konsep
Rasm dan Dabt al-Quran, serta implikasinya terhadap makna ikhtilaf
giraat. Oleh itu, menjadi satu nilai tambah jika ilmu ini dapat diketengahkan
dalam perbincangan ini.

Perbincangan dalam buku ini dibahagikan kepada lima bab utama.
Bab | menjelaskan pengenalan mushaf, sejarah perkembangan mushaf
bermula dari zaman Rasulullah SAW sehingga al-Quran menjadi mushaf’
standard lengkap, keistimewaan Mushaf Uthmani dan Mushaf Uthmani
yang terdapat masa kini. Bab 2 pula merangkumi penjelasan tentang konsep
Rasm Uthmani dan dabt al-Quran dalam Mushaf Uthmani, perbezaan
rasm dan dabt dalam Rasm Uthmani dan Rasm Imlai, dan pendapat ulama
tentang peletakan dabt. Bab 3 menjelaskan kesan peletakan dabt kepada
qgiraat, kesan peletakan baris mushaf dengan riwayat Hafs an ‘Asim dan
implikasinya terhadap makna. Seterusnya pada bab 4 pula kesan peletakan
titik mushaf dengan riwayat Hafs an ‘Asim dan implikasinya terhadap
makna. Manakala, bab 5 pula menjelaskan tentang implikasi ilmu rasm,
dabt dan giraat dalam memperkukuh pengetahuan dan kefahaman terhadap
Al-Quran. Tidak hanya meluaskan skop pengajian al-Quran melalui ilmu-
ilmu ini, malahan dapat membuka ruang pengajian ilmu al-Quran dengan
fokus yang lebih mendalam kepada Masyarakat Islam.

Akhir sekali, sekalung penghargaan ditujukan kepada pihak Universiti
Kebangsaan Malaysia atas pemberian dana penerbitan buku (DPB-2024-
009) bagi penghasilan buku ini. Semoga kandungan buku ini akan memberi
manfaat kepada semua pihak yang ingin mendalami al-Quran terutamanya
kepada mereka yang ingin mengkaji dan mendalami Ilmu Qiraat.

Azah Nur Al Hidayah Zahari
Mohd Faizulamri Mohd Saad
Sabri Mohamad

